
蘇彰德副校長、周偉立總監、各位漁業界朋友、各位大學老師同學、各位嘉

賓、各位傳媒朋友，大家好！ 

  

今日好高興可以代表周大福慈善基金出席香港大學「同行計劃」-- 水面

社區流動生活館的介紹暨《記憶景觀：香港仔漁民口述歷史》新書座談會。 

  

記得兩年前，當基金會知道「同行計劃」會聚焦「香港仔漁民口述歷史研

究」以及設立地區流動生活館，推廣魚家菜及漁民生活文化，我地十分支持，

因為整個計劃嘅概念與基金會重視教育、致力為有需要群體改善生活質素及

推動社會發展等等理念不謀而合。 

  

去年夏天，我參加咗由同行計劃同香港仔漁民組織合辦嘅導賞團，坐上舢

舨遊香港仔避風塘，聽著老漁民講述鲜為人知的往事、捕魚技能、同埋避風

塘歷史等，令我深深感受到呢個計劃不單止為香港留下重要嘅集體回憶，更

能讓年輕一代嘅學生學習聆聽，直接參與，了解漁民刻苦的生涯同拼搏精神，

令人敬佩，計劃亦令香港呢段獨特嘅歷史文化得到珍惜同承傳。 

  

記得龍應台教授喺今年書展講座活動「我有記憶，所以我在」中提到「口

述歷史」的價值，佢認為“每個人都有記憶，所有記憶都可構成歷史故事”，

她指出現代人側重聽「不贊成、不喜歡、不信任」等自以為是和理所當然嘅

聲音，她寄語年輕人喺面對歷史時，必須以謙卑嘅心，耐心聆聽，多看多聽

不同嘅資料。好多謝王惠玲同羅家祥兩位作者，帶領我地港大同學參與觀察

同聆聴，今日先可以出版咗呢本《記憶景觀：香港仔漁民口述歷史》載有珍

貴嘅漁民故事，編寫出真正本土歷史嘅珍貴回憶，讓後世可以從歷史事實見

證香港嘅轉變。 



  

最後，謹代表周大福慈善基金會再次向香港大學同行計劃研究工作團隊，

及提供協助嘅所有人士及機構、最重要是我們的主角：漁民朋友等致以最衷

心的感謝，祝願水面社區流動生活館計劃會有持續發展，令香港人珍惜寶貴

的香港歷史同資料！ 

  

多謝各位！ 


